
<<ԳԱՎԱՌԻ ԲԺՇԿԱԿԱՆ ԿԵՆՏՐՈՆ>> ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼԸ ՆՎԱԶԵՑՆԵԼՈՒ ԵՎ <<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՆՆՉԱԿԱՆ ԿՈՄԻՏԵԻ ԴԵՊԱՐՏԱՄԵՆՏ>> ՊԵՏԱԿԱՆ ԿԱՌԱՎԱՐՉԱԿԱՆ ՀԻՄՆԱՐԿԻՆ ԳՈՒՅՔ ԱՄՐԱՑՆԵԼՈՒ ՄԱՍԻՆ
 
Ղեկավարվելով <<Պետական կառավարչական հիմնարկների մասին>>  Հայաստանի Հանրապետության օրենքի 4-րդ հոդվածով, <<Հայաստանի Հանրապետության քննչական կոմիտեի դեպարտամենտում պետական ծառայության մասին>> Հայաստանի Հանրապետության օրենքի 6-րդ հոդվածով, <<Բաժնետիրական ընկերությունների մասին>> Հայաստանի Հանրապետության օրենքի 36-րդ, 54-րդ, 67-րդ հոդվածներով, 68-րդ հոդվածի 7-րդ մասով և հաշվի առնելով Հայաստանի Հանրապետության կառավարության 2014 թվականի սեպտեմբերի 25-ի N 1077-Ա որոշումը՝ Հայաստանի Հանրապետության կառավարությունը որոշում է. 

1. Հայաստանի Հանրապետության Գեղարքունիքի մարզի Գավառ քաղաքի Նալբանդյան փողոցի 116 հասցեում գտնվող <<Գավառի բժշկական կենտրոն>> պետական փակ բաժնետիրական ընկերության (այսուհետ՝ ընկերություն) սեփակա​նու​թյան իրավունքով իրեն պատկանող 1320.0 քառ. մետր մակերեսով, 15527.0 հազար դրամ հաշվեկշռային արժեքով մասնաշենքն և օգտագործման ու սպասարկման համար անհրաժեշտ 3900.0 քառ.մետր մակերեսով հողամասը (այսուհետ՝ գույք)՝ ձեռք բերել <<Գավառի բժշկական կենտրոն>> պետական փակ բաժնետիրական ընկերությունից՝ դրա դիմաց վճարելով պետությանը պատկանող համապատասխան քանակի բաժնետոմսերով: 
 
2. Ընկերության կողմից ձեռք բերված բաժնետոմսերի մարման միջոցով՝ Հայաստանի Հանրապետության օրենսդրությամբ սահմանված կարգով՝ համապատասխան չափով նվազեցնել ընկերության կանոնադրական կապիտալը:
3. Գույքի նկատմամբ պետության սեփականության իրավունքի պետական գրանցումից հետո այն ամրացնել <<Հայաստանի Հանրապետության քննչական կոմիտեի դեպարտամենտ>> պետական կառավարչական հիմնարկին՝ հաշվառելով վերջինիս հաշվեկշռում:
4. Սույն որոշման 1-ին կետի համաձայն գույքի առանձնացման ժամանակ հաշվարկվող <<Հայաստանի Հանրապետության 2016 թվականի պետական բյուջեի մասին>> Հայաստանի Հանրապետության օրենքի 9-րդ հոդվածի 9-րդ մասում նշված հարկերի վճարումն իրականացնել նույն օրենքի 9-րդ հոդվածի 9-րդ մասով սահմանված կարգով:
5. Առաջարկել Հայաստանի Հանրապետության քննչական կոմիտեի նախագահին՝ 

1) Հայաստանի Հանրապետության Գեղարքունիքի մարզպետի և ընկերության տնօրենի հետ համատեղ որոշումն ուժի մեջ մտնելուց հետո երկամսյա ժամկետում՝ սահմանված կարգով ապահովել սույն որոշման 1-ին կետում նշված գույքի զբաղեցրած, դրա օգտագործման ու սպասարկման համար անհրաժեշտ հողամասի սահմանների ճշտումը և համապատասխան փաստաթղթերի ձևակերպումը, ինչպես նաև գույքի առանձնացումը, նշված աշխատանքների իրականացման ընթացքում առաջացող ծախսերն իրականացվում են <<Հայաստանի Հանրապետության քննչական կոմիտեի դեպարտամենտ>> պետական կառավարչական հիմնարկի միջոցների հաշվին: 


2) Սույն որոշման 1-ին, 2-րդ և 3-րդ կետերում նշված աշխատանքների ավարտից հետո, երկամսյա ժամկետում, ապահովել գույքի հանձնման-ընդունման աշխատանքների կատարումը, նշված աշխատանքների իրականացման ընթացքում առաջացող ծախսերն իրականացվում են <<Հայաստանի Հանրապետության քննչական կոմիտեի դեպարտամենտ>> պետական կառավարչական հիմնարկի միջոցների հաշվին:

 ՀՀ տարածքային կառավարման և զարգացման նախարար՝ Դավիթ Լոքյան
